
Autoriteti i Konkurrencës gjatë
muajve Korrik-Shtator 2023 ka marrë
27 vendime:

Marrëveshje të ndaluara: 1 vendim;
Abuzim me pozitën dominuese: 2 vendime;
Përqendrime: 15 vendime;
Përqendrime të përkohshme: 2 vendime;
Vendime me gjobë: 2 vendime;
Vendime të tjera: 5 vendime.

 Ndër vendimet më të rëndësishme mund të përmendim:

1
Mbyllja e procedurës së hetimit paraprak në tregun e
prodhimit, transmetimit dhe shitjes në mënyrë dixhitale të
produkteve audio dhe video, tek operatorët kabllorë
(ripërsëritësit e programeve mbështetur në rrjet kabllor).

Mbyllje e hetimit
paraprak

Komisioni i Konkurrencës mori në shqyrtim gjetjet e raportit të procedurës së hetimit paraprak në tregun
e prodhimit, transmetimit dhe shitjes në mënyrë dixhitale të produkteve audio dhe video, tek operatorët
kabllorë (ripërsëritësit e programeve mbështetur në rrjet kabllor).

Bazuar në ankesat e paraqitura pranë Autoritetit të Konkurrencës nga ndërmarrjet/ operatorë kabllorë
kundrejt ndërmarrjes Digitalb SHA lidhur me sjelljen e saj në ofrimin e shërbimit ndaj Operatorëve
Kabllorë në tregun e TV me pagesë dhe vlerësimin e këtyre ankesave në respektim të ligjit nr. 9121/2003
“Për mbrojtjen e konkurrencës”, sjellja e ndërmarrjes Digitalb SHA kundrejt operatorëve kabllorë ka
ardhur për arsye objektive, siç janë arsyet e ligjshme tregtare. Në këto kushte ajo është zgjidhur bazuar në
ligjin nr. 97/2013 “Për median audiovizive në Republikën e Shqipërisë” dhe AMA ka marrë të gjitha masat
në mënyrë që kjo problematikë të mos jetë më prezente në treg.

Duke qenë se të gjithë operatorët OSHMA audiovizive kanë pozitë dominuese për programacionin që
prodhojnë në rrjetin e tyre, ata kanë detyrimin që t’u japin të drejtën e ritransmetimit të programeve të
tyre të gjithë operatorëve të interesuar, në çdo segment tregu, në përputhje me ligjet e zakonet e mira
tregtare. Ofrimi i këtij shërbimi nuk mund të refuzohet pa një arsye të ligjshme.

Për këto arsye, Komisioni i Konkurrencës, me Vendimin nr. 1014, datë 21.09.2023  vendosi mbylljen e
procedurës së hetimit paraprak në tregun e prodhimit, transmetimit dhe shitjes në mënyrë dixhitale të
produkteve audio dhe video, tek operatorët kabllorë (ripërsëritësit e programeve mbështetur në rrjet
kabllor) dhe detyrimin e të gjithë operatorëve OSHMA audiovizive, si operatorë me pozitë dominuese, që
tu japin të drejtën e ritransmetimit të programeve të tyre të gjithë operatorëve të interesuar, në çdo
segment tregu.

3 Marrëveshje e
ndaluar

Hapja e procedurës së hetimit paraprak në tregun e prokurimit
publik ndaj ndërmarrjeve Raimondo G.P SHPK dhe LI.BO-
Albania Branch SHPK

2 Përqendrim
Rasti i njoftimit të përqendrimit të realizuar nëpërmjet
përftimit të kontrollit të shoqërisë DELGI SHPK nga shoqëria
SAINT-GOBAIN CONSTRUCTION PRODUCTS ALBANIA SHPK.

Komisioni i Konkurrencës mori në shqyrtim njoftimin e përqendrimit të realizuar nëpërmjet përftimit të
kontrollit të shoqërisë DELGI SHPK nga shoqëria SAINT-GOBAIN CONSTRUCTION PRODUCTS ALBANIA
SHPK. Transaksion ka ndodhur në tregun e brendshëm.

Ky përqendrim nuk shfaqi shenja të kufizimit të konkurrencës në treg ose në një pjesë të tij në veçanti, si
rezultat i krijimit ose forcimit të pozitës dominuese

Për këto arsye, Komisioni i Konkurrencës me Vendimin nr. 1010, datë 29.08.2023, vendosi të autorizojë
përqendrimin e realizuar nëpërmjet përftimit të kontrollit të shoqërisë DELGI SHPK nga shoqëria SAINT-
GOBAIN CONSTRUCTION PRODUCTS ALBANIA SHPK.

Komisioni i Konkurrencës mori në shqyrtim Vendimin e Komisioni i Prokurimit Publik (KPP) nr. 555/2023
prot., datë 04.07.2023 “Urdhër për pezullimin e shqyrtimit të ankesave të paraqitura nga operatorët
ekonomikë Li.BO-Albania Branch SHPK me nr.1250 prot., datë 31.05.2023 dhe Trakmar SHPK, me
nr.1257 prot., datë 01.06.2023”, ku i ka kërkuar Autoritetit të Konkurrencës fillimin e procedurës së
hetimit administrativ lidhur me konstatimet e mësipërme dhe të informojë KPP në përfundim të hetimit
mbi rezultatet e tij.

Nga vlerësimi i informacionit të paraqitur nga KPP u vu re se: (i) Operatori Raimondo G.P SHPK dhe
operatori LI.BO-Albania Branch SHPK, kanë të njëjtën zyrë qendrore me adresë të përbashkët; (ii)
Gjithashtu sipas të dhënave në ekstrakt, të cilat njoftohen vullnetarisht rezulton se adresa e emailit dhe
numri i telefonit fiks është i njëjtë për të dyja ndërmarrjet; (iii) Ofertat e këtyre dy ofertuesve kanë një
diferencë të vogël ndërmjet tyre.

Sa më sipër, u ngritën dyshime të arsyeshme se ndërmarrjet Raimondo G.P SHPK dhe LI.BO-Albania
Branch SHPK përdorin skemën e ofertës së mbuluar duke rënë dakord më përpara se cili prej tyre do të
paraqesë ofertën më të lartë dhe cili ofertën fituese në procedurën e prokurimit ku ata do të jenë
pjesëmarrës, me qëllim që të kualifikohet ai që ka ofertën më të ulët, duke krijuar përshtypjen e një
oferte të pastër dhe një konkurrence të sinqertë. 

Bazuar në nenin 4, pika 1, të Ligjit nr. 9121, datë 28.07.2003, “Për mbrojtjen e konkurrencës”, sipas të
cilit ndalohen të gjitha marrëveshjet, që kanë si objekt, ose si pasojë pengimin, kufizimin ose
shtrembërimin e konkurrencës në treg, si dhe Udhëzimit “Mbi luftimin e marrëveshjeve të ndaluara në
oferta në prokurimet publike”, kjo sjellje hedh dyshime për kufizime të mundshme të konkurrencës
nëpërmjet një marrëveshjeje të dyshimtë në oferta midis operatorëve ekonomik pjesëmarrës në
procedurën e prokurimit të pajisjeve, instrumenteve, veglave elektrike dhe dixhitale të zhvilluara nga
Autoriteti Kontraktor, Albanian Gas Services Company SHA. 

Për këto arsye, Komisioni i Konkurrencës, me vendimin nr. 1000, datë 17.07.2023,vendosi për hapjen e
procedurës së hetimit paraprak në tregun e prokurimit publik ndaj ndërmarrjeve Raimondo G.P SHPK
dhe LI.BO-Albania Branch SHPK.

Aktivitet

Hapjen e procedurës së hetimit të thelluar ndaj ndërmarrjes Tirana
International Airport SHPK dhe ndërmarrjes Auto Holiday Albania
SHPK në tregun e shërbimit taksi për udhëtarë nga dhe drejt
Aeroportit Ndërkombëtar Të Tiranës

4 Abuzim me
pozitën
dominuese

Në kuadër të promovimit të kulturës së konkurrencës me qëllim mbrojtjen e konkurrencës së lirë dhe
efektive në treg, dhe për të luftuar në mënyrë efektive marrëveshjet në oferta në procedurat e
prokurimit publik, Autoriteti i Konkurrencës, në bashkëpunim me Bashkinë Berat, zhvilloi sot, më datë
22 shtator, Workshop-in me temë “Për rritjen e kulturës së konkurrencës dhe forcimin e
bashkëpunimit me biznesin në procedurat e prokurimit publik në kuptim të Ligjit nr. 9121, datë
28.07.2003 “Për mbrojtjen e Konkurrencës””. Në një bashkëbisedim interaktiv me pjesëmarrës nga
komuniteti i biznesit në rrethin Berat, Kryetari i Autoritetit të Konkurrencës, Z. Denar Biba diskutoi
mbi specifikat kryesore të legjislacionit për mbrojtjen e konkurrencës, nevojën për forcimin e
bashkëpunimit ndërmjet biznesit dhe AK në funksion të zbulimit dhe ndëshkimit të marrëveshjeve të
ndaluara në prokurimin publik, si dhe rritjen e rolit proaktiv të ndërmarrjeve në garantimin e
përpuethshmërisë me rregullat e konkurrencës.
Ky Workshop u përshëndet nga Z. Ervin Demo, Kryetari i Bashkisë Berat i cili në fjalën e saj vlerësoi
rolin e Autoritetit të Konkurrencës në mbrojtjen e konkurrencës së lirë dhe efektive për
mirëfunksionimin e tregjeve në Republikën e Shqipërisë. Gjithashtu, përfaqësues të Autoritetit të
Konkurrencës paraqitën në mënyrë të detajuar për të pranishmit, prezantime për “Marrëveshjet në
oferta në proçedurat e prokurimit publik në kuptim të ligjit nr. 9121, datë 28.07.2003 “Për Mbrojtjen
e Konkurrencës”, Programin e Përputhshmërisë me Rregullat e Konkurrencës dhe Programin e
Lehtësimit nga Gjobat. Ky aktivitet shërbeu për rritjen e ndërgjegjësimit dhe advokimit të kuadrit
ligjor për mbrojtjen e konkurrencës, veçanërisht në tregjet e prokurimit publik, si dhe rritjen e
bashkëpunimit ndërmjet Autoritetit të Konkurrencës me botën e biznesit, me synim minimizimin e
praktikave antikonkurruese të fshehta në këto tregje dhe jo vetëm.

Komisioni i Konkurrencës, me Vendimin nr. 1013, datë 13.09.2023, vendosi hapjen e procedurës së
hetimit të thelluar ndaj ndërmarrjes Tirana International Airport SHPK dhe ndërmarrjes Auto Holiday
Albania SHPK në tregun e shërbimit taksi për udhëtarë nga dhe drejt Aeroportit Ndërkombëtar të
Tiranës. Hetimi i thelluar do të përfshijë periudhën kohore nga 1 janar 2022 deri në 15 tetor 2023.

Pavarësisht se ndërmarrja TIA ka zbatuar VKK nr. 987, datë 24.05.2023 “Për marrjen e masës së
përkohshme për rivendosjen e konkurrencës në tregun e shërbimit taksi për udhëtarë nga dhe drejt
Aeroportit Ndërkombëtar të Tiranës”, sjellja e TIA, në kuptim të nenit 9 të Ligjit nr. 9121, datë
28.07.2003 “Për mbrojtjen e konkurrencës”, mund të përbëj abuzim me pozitën dominuese, duke
vendosur në zonën e jashtme të mbërritjeve (ose ndryshe zona Kiss&Fly) tabelën me shkrimin “Ndalohet
taksi pa pasagjerë”, si dhe duke refuzuar aksesin ndërmarrjeve të tjera që janë të licensuara dhe që
ofrojnë shërbimin e transportit rrugor të udhëtarëve me taksi nga aeroporti drejt Tiranës apo një
destinacioni tjetër.


